
 

T&I-20929 (Haitian Creole) 

Zouti lekòl pou detèmine pèfòmans 
 

Lekòl nou yo, edikatè yo ak fanmi elèv yo, tout responsab pou garanti siksè elèv.  Evalyasyon Kalite, Rapò sou 

pwogrè ak Sondaj lekòl Vil Nouyòk se twa zouti ki, ansanm ak enfòmasyon enpòtan yo kolekte atravè eksperyans 

pèsonèl avèk lekòl yo, ka ede paran ak elèv evalye pi byen opsyon yo genyen pou lekòl. 

 

Evalyasyon kalite : Yo mete anplas Evalyasyon kalite pou ede lekòl Vil Nouyòk amelyore nivo rezilta elèv. 

Pwosesis la fèt pou konsidere konstatasyon, diskisyon avèk direktè, anseyan, estaf, elèv ak paran yo, ak lòt sous 

enfòmasyon anplis estatistik onivo pèfòmans yon lekòl. Objektif li se garanti ke lekòl la aplike metòd efikas pou 

akselere aprantisaj elèv.  Akòz sa, Evalyasyon kalite a konsantre sou efikasite onivo fason yo òganize lekòl ak 

salklas yo, epi travay pou amelyore rezilta chak elèv an patikilye. 

 

Rapò sou Pwogrè : Rapò sou Pwogrè a konsantre sou pèfòmans elèv ane anvan an pou enfòme fanmi sou 

potansyèl ak feblès lekòl yo.  Nòt Rapò sou pwogrè yo, klase apati A rive F, epi gen twa seksyon : pwogrè, 

pèfòmans, ak anviwònman.  Chak seksyon konpare rezilta yon lekòl avèk lòt lekòl k ap ofri menm tip elèv sèvis. 

Ou ka itilize Rapò sou pwogrè pou konpare lekòl yo ak pou mete ann evidans domèn kote yon lekòl gen bonjan 

pèfòmans.  Yo bay chak lekòl tou yon Apèsi Rapò sou pwogrè chak ane kote yo rezime pati prensipal nan rapò a. 

Pou jwenn rapò sa yo, oswa pou w jwenn plis ransèyman, al sou sit 

www.nyc.gov/schools/Accountability/Tools/Report 

 

Sondaj sou lekòl NYC: Fanmiy nan Vil Nouyòk gen bonjan lide sou fason pou fè lekòl nou yo vin pi bon. Sondaj 

anyèl lekòl Vil Nouyòk mande paran, pwofesè, ak elèv nan klas 6yèm-12yèm ane bay opinyon yo sou 

anviwònman aprantisaj lekòl yo ye a.  Yo ajoute rezilta Sondaj lekòl Vil Nouyòk nan nòt Rapò sou Pwogrè, epi li 

ede lidè lekòl pran desizyon enpòtan konsènan lekòl yo.  

Pou w jwenn plis enfòmasyon, al sou sit http://schools.nyc.gov/Accountability/tools/survey/ 

 

Pou w gade rapò sou responsablite lekòl sou entènèt, swiv enstriksyon sa yo : 

1. Ale sou sit www.nyc.gov/schools. 

2. Tape non oswa nimewo lekòl la nan kazye rechèch lekòl "School Search" la. 

3. Rezilta rechèch ou a ap parèt sou kote gòch ekran an. 

4. Nan kazye pop up sou kat la, klike link "Statistics" la. 

 

Responsablite Eta Nouyòk : Depatman edikasyon Eta Nouyòk New York State Education Department (NYSED) 

detèmine nivo responsablite lekòl yo dapre pwòp seri mezi pa l.  Pou plis enfòmasyon sou responsablite NYS, ale 

sou sit wèb NYSED a :  www.p12.nysed.gov/accountability  

http://www.nyc.gov/schools/Accountability/Tools/Report

